
[image: image1.jpg]=

Rwanda Education Board





IKIZAMINI GISOZA UMWAKA WA GATANU W’AMASHURI ABANZA, 2019

IKINYARWANDA

Igihe kimara: Amasaha abiri (2h00)


Amanota:    

Amabwiriza:

1. Ntufungure iyi kayi y’ibibazo by’ikizamini utabiherewe uburenganzira.

2. Ibisubizo bigomba kuba bifututse kandi byuzuye.

3. Gusiribanga no guhindagura ibisubizo bifatwa nko gukopera.

4. Ukurikize amabwiriza ari ku bibazo.

5. Koresha gusa ikaramu y’ubururu cyangwa iy’umukara
UBUFATANYE N’UBWUZUZANYE MU MURYANGO

Kuvuka heza ntako bisa. Kuvuka neza si ibya bose kuko isuku igira isoko, naho umwanda ukagira akazu. Ngayo amahirwe ndusha abaturuka ahandi nge wavukiye mu gihugu k’imisozi igihumbi, cyakuzemo ibirunga kikaba gihorana amahumbezi. igihugu keramo amaka n’amahore, aho bahura bagacyura, ababyeyi bagatega ingori buri munsi.

Nkivuka nasanze mama na data babana neza, bakunda abana babo, bakunda umurimo. Nasanze bakunda umuco ubaranga, bakunda ukuri. Banga ubuhemu, banga mpemuke ndamuke. Badategereza ibitangaza bahinnye amaboko, badategereza umwijima ngo babone uko bajujubya abiyushye akuya, badategereza akimuhana kaza imvura ihise. Birinda kubeshya, birinda guhemuka, baharanira kuvuga rumwe n’abavandimwe, baharanira gufatanya n’inshuti. Uwo muco ndawutora, nkunda gutega amatwi ibiganiro byabo, nkabakurikira mu murima, iteka nkishimira kumva abandi bana bambwira ko ndi inkubaganyi, nigana ibyo data akora. Nterwa ishema no guherekeza uwambyaye mu bitaramo, no mu ruhame aho bamuhamagariye kunga inshuti, gukiranura abavandimwe cyangwa kuyobora ubukwe. 

Uko data yabaga atereye ikirago mu museso yizeye ko adusize mu bitotsi, narahagurukaga nkamurungurukira mu myenge y’urusika rwakingirizaga aho nararaga, nkabona afashe isuka aho yabaga imanitse, nkumva ko agiye mu murima. Mama yabaga atamutanze kubyuka, bakabadukira rimwe, we agafata ikibindi nkumva ko agiye ku iriba, kuko yahindukiraga ikibindi acyujuje amazi. Yamara kugitura agafata umweyo amaze gutereka inkono ku mashyiga no kumbyutsa ngo nshanire. Ubwo ku mutima nkibwira ko abagore ari bo bavunika cyane kuko nyuma y’iyo mirimo yose no kutugaburira ibiryo bihiye, mama yafataga isuka agasanga data mu murima amushyiriye n’impamba. Ibyo byanteraga kwibaza niba data ashobora kuvoma, cyangwa kwikorera ikibindi ntakimene, dore ko ntari nakamubonye akora uwo murimo numvaga ari uw’abagore gusa.
Nkibaza impamvu mama ari we uteka wenyine buri gihe, data yiyicariye kandi na we ntacyo byari kumutwara, ndetse ibiryo bigashya nta ngorane ahuye na zo. Sinibuka umunsi, imvura yaragwaga mama arwaye, aryamye hafi y’amashyiga, nge n’abavandimwe bange bakurikira dupfumbase amashyiga kuko umuriro wari mu ziko wari muke cyane. Mbona data afashe inkono arayoza ayitereka ku mashyiga, ashyiramo amazi n’ibyo guteka, nyuma yicara mu mwanya mama yicaragamo atetse.  Aracanira, ibyo kurya bihiye aratugaburira. Kuva uwo munsi numva ko umuntu ari nk’undi, ko batandukanywa gusa n’umuteto. Ubwo mpita ntinyuka kubaza data niba ubusanzwe hari abagabo bateka kandi bakarurira abana n’umugore. Icyo kibazo cyange kirakaza mama aho aryamye maze anyuka inabi ati: “Sigaho kurimanganya wa nshomotsi we!” Ubwoba n’ikimwaro bimfashe nitegereza data wamaze umwanya yiyumvira. Ni ko kumbwira mu ijwi ryoroheje ariko ritari ryiza ati: “ Ikibabaza umubyeyi wese ni ukubyara utazageza ingobyi imugongo kuko umuntu amenya uko yaruhije abamubyaye iyo yaruhijwe n’abo yabyaye. Narababyaye namwe muzabyare.”
IGICE CYA MBERE: KUMVA NO GUSESENGURA UMWANDIKO (amanota 14) 
1) Uvuga muri uyu mwandiko ari mu kihe kigero? ...................................................................(inota 1)
2) Ni uwuhe muco akomora ku babyeyi be? (amanota 2)

      



          ..........................................................................................................................................................
3) Vuga imirimo ibiri  yakorwaga muri uyu muryango? 
(amanota 2)


          
..........................................................................................................................................................

4) Iyi nkuru yaba yarabereye mu kihe gihugu? 
(amanota 2)



          
...................................................................................................................................................................

5) Ni irihe somo uyu mwandiko ugusigiye mu birebana n’uburinganire bw’ibitsina byombi?(inota 1)
...................................................................................................................................................................
6) Sobanura izi mvugo zikurikira ukurikije uko zakoreshejwe mu mwandiko: 
          (amanota 2)
(a) Isuku igira isoko:.........................................................................................................................
(b)  Igihugu gihorana amahumbezi : ................................................................................................
7) Shaka mu mwandiko imbusane z’aya magambo. (amanota 2)



          
(a) kuvuka ≠..................................................................................................................
(b) amahirwe ≠..............................................................................................................
8) Tanga impuzanyito z’aya magambo dusanga mu mwandiko (amanota 2)
(a) isoko :.............................................................................................................................. 
(b) amashyiga :......................................................................................................................
IGICE CYA KABIRI: IKIBONEZAMVUGO (amanota 14)
9) Andika ubwoko bw’amagambo atsindagiye: 
(amanota 4)



          
(a) Uyu mwandiko uratwereka ibyiza byo kuvukira mu muryango mwiza.
.............................................................................................................................................................

.............................................................................................................................................................

(b) Aba aramuteruye no hasi ngo: “Piii!” Aba amuvunnye akaboko
.............................................................................................................................................................

(c) Yooo! Ese ni uku wabaye!
.............................................................................................................................................................

10) Inshinga zo mu nteruro zikurikira ziri mu zihe ngiro?    



          (amanota 2)
(a) Data yahingaga umurima wose..............................................................................................

(b)  Ibiryo byatetswe na data ni byiza........................................................................................

11) Shyira interuro zikurikira mu ndango yemeza cyangwa ihakana
.

          (amanota 2)
(a) Wowe ukunda gusiba ishuri.
.........................................................................................................................................................

(b) Ntukiture mugenzi wawe inabi yakugiriye.
.........................................................................................................................................................

12) Garagaza uturemajambo tw’amazina yanditse mu nyuguti zitsindagiye n’amategeko y’igenamajwi yakoreshejwe. 
(amanota 6)





      

         
(a) Ababyeyi bakunda abana babo....................................................................................................
(b) Icyo gihe mama yaturebana indoro iteye agahinda......................................................................
(c) Mbona data afashe agatebe yicara mu mwanya wa mama.
.........................................................................................................................................................
IGICE CYA GATATU: UBUMENYI RUSANGE BW’URURIMI (amanota 5)
13) Ica ibisakuzo bikurikira: 
Sakwesakwe!





      (amanota 2)
· Mugongo mugari mpekera abana:..................................................................................................
· Turaye ubuzima zumye
...............................................................................................................
14) Uzuza ukoresheje inyito zabugenewe: 
(amanota 3)




      
(a) Utubere duto tw’inka tudakamwa twitwa ..................................................................................
(b) Agati bavurugisha amata kitwa ..................................................................................................
(c) Igisabo ntikimanikwa ahubwo ..................................................................................................
IGICE CYA KANE: IHANGAMWANDIKO (amanota 7)

15) Kora interuro yawe bwite wifashishije amagambo akurikira: 
(amanota 2)

      
(a) umuteto.....................................................................................................................................
(b) inkono.......................................................................................................................................

16) Andikira inshuti yawe uyibwira umwandiko wagushimishije mu gitabo cy’umwaka wa gatanu
 w’amashuri yisumbuye n’impamvu cyagushimishije. Urangize umugira inama yo gukunda gusoma
 unamwumvisha akamaro kabyo. 
(amanota 5)





          
...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................

...........................................................................................................................


............................................................................................................................
    .............................................................................................................................

    ...............................................................................................................................

    ...............................................................................................................................

    ...............................................................................................................................

    ...............................................................................................................................

    ...............................................................................................................................

    ...............................................................................................................................

    ...............................................................................................................................  

        


     Ikinyarwanda 

